
QARAQALPAQ AWIZEKI PROFESSIONAL MUZIKASI

Timurman Meńlimuratov

ÓzMKÓMI Nókis filialı “Xalıq dóretiwshilik” kafedrası oqıtıwshısı

Qaraqalpaq muzikasinda jeke professional atqariwshilar tárpinen dóretilgen klassikaliq
awizeki professional muzika úlken orin iyeleydi. Klassikaliq yaki awizeki professional
muzika dengen de muzika ónerin ózleriniń negizgi kásibi etip, uzaq dáwirlerden berli
dóretilip, saqlanip, rawajlanip kiyatirgan professional atqariwshilardiń dóretpeleri názerde
tutiladi. Bul shigarmalar xaliqtiń uzaq jilliq muzika miyraslari tiykarinda dóregen, úlken
tájiriybelerdiń nátiyjesi. Olardiń avtorlari bolgan talantli baqsi-jirawlar, qosiq dástanlardi
atqarip, xaliqtiń algisina sazawar bolip «ana qoymastan, saz hám namalar dóretken birinshi
kompazitorlari da boladi. Shin mánisinde olar, belgili muzikaliq sawatiniń bolmaganligina
qaramastan óz dóretpelerin esitiw (slux) arqali, awizeki túrinde dóretip, keń xaliq massasina
jetkere bildi. Bul xaliq kompazitorlariniń namalari biziń zamanimizga kóp dáwirlerdi atlap,
neshe talant iyeleriniń qolinan ótip keliwine qaramastan, kópshilik namalardiń óziniń
dáslepki originalligin saqlap kiyatirganligin házirgi qolda bar muzikalardiń misalinda kórip
otirmiz. Oniń ómir súriwge uqipliligi, tereń mazmun, kúshli idea, pisikligi hám ómir shinligin
ápiwayi jáne kórkem etip Bere biliwi menen ajiralip turadi. Olar xaliq júregine jaqin hám
qádirli, sonliqtan ásirler boyina áwladlar psixologiya menen birge jasap yoshqa bólep keledi.
Traditsiyaliq awizeki professional muzika, xaliq namalarinan óziniń rawajlangan melodiyasi,
formaliq quramaliligi hám atqariwshiliq qiyinshiligi, uliwma spetsifikaliq ózgesheligi jaginan
úlken pariq etip, atqariwshidan arnawli qániygelikti talap etedi. Soniń ushin oni xaliq
qosiqlarinday qosiq aytiwga uqibi bar, gez kelgen adam atqara bermey, atqariwshidan uzaq
tayarliqti hám kúshli shinigiwdi, sheberlikti, vokalliq uqipliliqti talap etedi.
Sonliqtan «Muwsa sen yar», «Adińnan», «Xoja bala», «Kúnxoja» h.t.b namalardi gez kelgen
baqsilarda jaqsi atqara bilmegeni siyaqli, xaliq tili menen aytqanda Duwtardiń qulaǵina
búlbúl qondirǵanǵeń ataqli baqsilar da neshshe jillar ustazga erip,shákirtlik mektepten
ótkennen keyin ǵana atqariwga júreklilik etken. Olar talay jerde namaniń qayirmasin alalmay,
yaki súykimsiz shertip ustazlarin renjitip te júrgen. Namaarli toliq shertiwdiń qiyinshiligi
jóninde xaliq naqilinda: «Duwtar birde jeti jilda, birde qiriq jilda boysinadi, birde dártlige
joldas» delingen. Bul xaliq tilindegi asira siltegen sózler bolgan menen duwtar shertiw,
uliwma baqsishiliq ónerin iyelewdegi múshkil isti meńgergenin kórsetiw arqali turmis
haqiyqatligin ańlatadi.
Sonliqtan bulardi (baqsilardi) professional atqariwshilar, al olardiń atqarǵan hám dóretken
nammlarin awizeki professional muzika dep atap otirmiz. Bul termin burin qaraqalpaq
muzika mádeniyatinda pútkilley qollanilmay keldi. Biraq bunday muzikalar qaraqalpaq xaliq
arasinda áyyemgi dáwirlerden berli jasap kiyatirǵanliǵi da málim. Olar birbiri menen aralasip,
janrlarǵa ajiratilmay, barliǵida uliwma xaliq namalari degen termin menen júrgizilip kelindi.
Qaraqalpaq klassikaliq muzikasiniń negizgi atqariwshilari-ataqli baqsilar, sázendeler
bolǵanliqtan, ol kóbinese improvizatsiyaliq xarakterge iye. Bul tarawda eń tiykarǵi orindi
ashiqliq haqqindaǵi xaliq dástanlari «Ǵárip ashiq», «Sayatxan Xamra», «Húrlika Xamra»,
«Axmet Yusup», «Gór uǵli», «Dáwletyar beg», «Qirman dáli» h.t.b esaplanip, olardi
professional baqsilar atqarganda dástandaǵi násriy-jay sózlerdi reshitativli-deklamatsiyaliq
usil menen atqarsa, al lirikaliq momentlerindegi qaharmanlar diolog hám monologlarin
duwtarǵa qosip nama arqali atqaradi. Sonliqtan da qaraqalpaq muzikasiniń bul túri óz ishine
rechitativli-deklamatsiyaliq forma menen qosiq aytiw kórkem-óneri ekewiniń birikpesi
tiykarinda dúziledi.

Qaraqalpaq awizeki professional muzikasi da, xaliq namalari siyaqli ózleriniń qurilisi jaǵinan
ápiwayi hám quramali bolip keliwi jaǵinan eki toparǵa bólinedi. Birinshi toparǵa kiretugin
namalar, melodiyaliq jaqtan kútá jeńil, tez este qalatuǵin qisqa formada dúzilgen kelte
namalardan ibarat. Professional muzikaniń bul túrinde motivler aytarliqtay keń hám uzin
bolmay, bir eki eń asip ketkende úsh motivten ǵana qurilip keledi.
Ekinshi toparga kiretuǵin awizeki professional namalar bolsa, dáslepkige qaraǵanda
melodiyaliq qurilisi jaǵinan keń hám rawajlanǵan melodiyali quramali formada dúzilip keledi.
Bulardiń ekewide tiyikarinan bir printsipte qurilip bir-birinen ayirmashiliǵi tekste negizgi
tematikaliq materialdiń rawajlaniw printsipi jaginan ǵana parqlanadi. Tiykarinan alǵanda bul
olardiń formaliq qurilisinda ǵana belgilenedi. Birinshi topardaǵi namalar ádette qisqa ǵana,
iqshamli, strofaliq formada dúzilip 7-8-11 buwinli qosiq tekstlerine qurilgan boladi.
Birinshi topardaǵı awizeki professional namalarǵa: «Ayjamal», «Qáwender», «Igalay»,
«Jigali», «Qońirat», «Náyleyin», «Gubbaddin», «Nedaǵı», «Bozataw», «Muwsa», «Jaman
shiǵanaq», «Nigarim», «Xansayat» h.t.b.
Awizeki professional muzikasinda qisqa namalar toparina kiretuǵın el arasında keńnen málim
bolip kelgen namalardiń biri «Galgaláy». Nama eki periodli muzikaliq formada bolip, ol
negizgi bir motivtiń variyatsiyaliq túrde rawajlaniw arqali dúzilgen. Namaniń dáslepki bólimi
belgili motivtiń eki ret tákirarlanip keliwi arqali baslanadi. Bul motivtiń ózin eki bólekli
muzikali frazadan quralǵan desek boladi. Oniń dáslepki bólimi tómennen birme-bir zángilep,
gamma tárizli kvinta intervalina sheke kóterilip, sońinan ol bir jerde tepsinip turip qalgan
siyaqli az ǵana irkilip, onnan keyin taǵida bir ton joqari kóterilip barip, sońinan kem-kemnen
jáne tómen túsedi.
Qaraqalpaq awizeki professional muzikasinda óziniń melodiyaliq kórkemliginiń kúshliligi
jaǵinan ayrisha orindi iyeleytuǵin, atqariwshidan dawis irǵaqlarin sheber qollanip, kútá keń
dem menen atqariwdi talap etetuǵin namalardiń biri «Dem berms»: Namaniń uliwma
xarakteri shegine jetken kóterińkilikti, ruwxlaniwshiliq hám maqtanish sezimlerin esletedi.
Oniń «Dem berms» dep ataliwiniń ózi de biykarǵa aytilmay, bastan ayaq háreketli túrde vals
tempinde rawajlanip bara beretuǵin kúshin názerde tutqan boliwi itimal.
«Dem berms» quramali úsh epizodınan dúzilip, oniń hár epizodi tematiukaliq jaqtan bir-
birine uqsamagan materiallardan quralip, olardiń keyingi motivleri óz-ara baylanisip keledi.
Namaniń hár epizodi tórt motivten quralip, oniń dáslepkisi negizgi motivtiń variantlanip
keliwinen ibarat bolip, al tórtinshisi jańa motivten dúzilgen. «Dem bermesgte epizodlar
bargan sayin háwijge minip, joqari órlep baradi da, keyingi juwmaqlawshi bóliminde tagida
páseńlep dáslepki qáddine túsedi. «Dem bermesg namasi qońsilas ózbek hám túrkmen
xaliqlari arasinda da keń taralgan.
Ekinshi toparga kiretugin awizeki professional namalarga: «Ala qayisg, «Adińnang,
«Eshbayg, «Dárdińneng «Qoshadesg, «Muxallesgtiń túrleri, «Gór qizg, «Sanali keldig,
«Saltiqg, «Sarbinazg, «Muwsa sen yarig, «Jeti asirim», «Xoja bala», «Idiris», «Úshtop»,
«Ǵulpaq», «Mertewil», «Sáwdigim», «Qoshim palwan», «Kemine», «Qaradáli», «Tarlan»,
«Demirdońli», «Kepter muxalles», «Xoja bagman», «Tábriz», «Sayqali nalish», «Nalish»,
«Kelte nalish», «Teke nalish», «Láy-láy», «Ázizim muxalles», «Periyzat», «Ániypa», «Qizlar
úyge kir», «Bes perde», «Ilgal», «Keńes», «Ne dagi dos» t.b namalardi jatqariwga boladi.
Awizeki professional muzikaniń ekinshi toparina jatatugin eń kórkem, eń keń taralgan
túrlerinen biri «Adińnan» namasi. «Adińnan» baqsilardiń traditsiyaliq joli boyinsha ustaz
shákirtin sinaqtan ótkerip, pátiya berede shártli túrde aytatugin namalariniń tiykargi túri.
Bunnan tisqari toy, merekelerde baqsilardi óz-ara jaristirganda atqariwshilardiń individualliq
sheberligin belgileytugin «Konkursg repetuarlariniń biri bolgan. «Adińnan» klassikaliq
muzikaniń ayriqsha suliw túrleriniń biri bolip, el arasinda aytilip júrilgen bir qansha túrleri
bar. Ekewiniń de intonatsiyaliq qurilisi bir-birine kútá jaqin bolgan menen hár qaysisiniń
óziniń melodiyaliq xarakterinde ózinshellik belgileri kórinedi. Ekinshi «Adińnan» áwelgige

qaraganda ádewir qaygiliraq xarakterde bolip mordentalar kóbirek usharsadi. Eki
variyantinda da instrumentalliq kirispesi bir-birine uqsas bolip, ekewiniń de vokal bólimi
kvartaga serippe jasaw arqali baslanadi. Ekewinińde ritmikaliq dúzilisi 6/8 ólshewinde bolip
keledi. Birinshi variyanitiniń melodiyasi kvartaga serippe jasap bir tonda tákirarlana
beretugin bolip dúzilip kelse, ol izinen toliqsip, keńeyip baradi. Soniń menen nama eki túrli
háwijge iye bolip, olardiń ekewi de tematikaliq jaqtan dáslepki motivke jaqin dúzilgen.
Bulardiń eki variyatinda da hayal-qizlardiń óz tágdirine qaygili nalishi, zaman áqibetlerine
qarsi ashiwli protsessii esitilip jatadi. Sonliqtan da bular kóbinese hayal-qizlar tárepinen
atqarilatugin variyantlari bolip esaplanadi.
«Adińnan» niń bulardan basqa úshinshi variyanti joqarida keltirilgen variyantlarina
qaraganda bir qansha ózgesheligi menen ayrilip turadi. Bul tekte baqsilar tárepinen atqarilip,
olardiń atqariwshiliq usillarina sáykes duwtar akkoponimentindegi kvarta-kvintaliq
posdinamikaliq akkordlari ayriqsha orin iyeleydi.

